ՏԵՂԵԿԱՆՔ
«Հայաստանի Հանրապետության Տավուշի մարզի Կիրանց համայնքի ղեկավարի լիազորությունները վաղաժամկետ դադարեցնելու, համայնքի ղեկավարի արտահերթ ընտրություն նշանակելու և անցկացնելու մասին»  Հայաստանի Հանրապետության կառավարության որոշման նախագծի վերաբերյալ առաջարկությունների և առարկությունների մասին
	Առաջարկության հեղինակը և առաջարկության ներկայացման ժամկետը
	Առաջարկության կամ առարկության բովանդակությունը
	Եզրակացություն

	ՀՀ ֆինանսների նախարարություն
13.06.2016թ.

№ 01/82-2/16261-16

	Համայնքի ղեկավարի արտահերթ  ընտրություն նշանակելու, անցկացնելու և ընտրության նախապատրաստման ու անցկացման  ծախսերը  ֆինանսավորելու ընթացակարգը համապատասխանեցնել սույն թվականի հունիսի 1-ից ուժի մեջ մտած ՀՀ ընտրական նոր օրենսգրքի պահանջներին, որի 122-րդ հոդվածի համաձայն՝ տեղական ինքնակառավարման մարմինների արտահերթ ընտրությունները անցկացվում են ՀՀ ընտրական օրենսգրքի 120-րդ հոդվածի 1-ին մասով սահմանված տարեկան մինչև չորս անգամ անցկացվող հերթական ընտրությունների անցկացման ժամկետներում:
	Ընդունվել է, նախագիծը խմբագրվել է

	ՀՀ կենտրոնական ընտրական հանձնաժողով
03.06.2016թ.

№ 01-274
	Ձեր 01.06.2016թ. թիվ 01/16.1/1758-16 գրությամբ կարծիքի ներկայացված «Հայաստանի Հանրապետության Տավուշի մարզի Կիրանց համայնքի ղեկավարի լիազորությունները վաղաժամկետ դադարեցնելու, համայնքի ղեկավարի արտահերթ ընտրություն նշանակելու, անցկացնելու և ընտրության նախապատրաստման ու անցկացման ծախսերը ֆինանսավորելու և Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ տեղեկացնում ենք, որ որոշման նախագծի հղումը. «Հայաստանի Հանրապետության ընտրական օրենսգրքի 147-րդ» և 2-րդ կետը. «Սույն որոշումն ուժի մեջ մտնելու օրվան հաջորդող 40-օրյա ժամկետի վերջին կիրակի օրը նշանակել և Տավուշի մարզի Կիրանց համայնքում անցկացնել համայնքի ղեկավարի արտահերթ ընտրություն:» պետք է փոփոխել և համապատասխանեցնել Հայաստանի Հանրապետության ընտրական օրենսգրքի 122-րդ հոդվածով սահմանված կանոնակարգումներին, համաձայն որի՝ հետայսու համայնքի ղեկավարի արտահերթ ընտրությունն անցկացվում է Հայաստանի Հանրապետության ընտրական օրենսգրքի 120-րդ հոդվածի 1-ին մասով սահմանված օրերից այն օրը, որ պահպանվեն ընտրությունների կազմակերպման և անցկացման համար սահմանված ժամկետները:

Որոշման նոր նախագծի մշակման ընթացքում խնդրում ենք հաշվի առնել, որ Կենտրոնական ընտրական հանձնաժողովի կողմից 2016 թվականի տեղական ինքնակառավարման մարմինների հերթական ընտրությունների քվեարկության սահմանված օրերն են 2016 թվականի սեպտեմբերի 18-ը, 2016 թվականի հոկտեմբերի 2-ը և 2016 թվականի դեկտեմբերի 11-ը:
Միաժամանակ կարծում ենք, որ որոշման նախագիծը ներկայացնելիս անհրաժեշտ է նկատի ունենալ նաև այն հանգամանքը, որ նույն համայանքում մի քանի ամսից անցկացվելու են համայնքի ավագանու անդամների ընտրություններ և կազմակերպական առում պայմանավորված նախընտրելի է, որ համայնքի ղեկավարի և ավագանու անդամների ընտրությունները անցկացվեն նույն օրը:
	Ընդունվել է, նախագիծը խմբագրվել է և համայնքի ղեկավարի արտահերթ ընտրության ժամկետը տեղափոխվել է սեպտեմբերի 18-ին. այդ օրը ՀՀ Տավուշի մարզում անցկացվելու են տեղական ինքնակառավարման մարմինների հերթական ընտրություններ:

	ՀՀ ոստիկանություն

07.06.2016թ.

№ 24/1373
	Նախագծի վերաբերյալ առարկություններ և առաջարկություններ չկան:
	Ընդունվել է ի գիտություն

	ՀՀ արդարադատության նախարարություն

08.06.2016թ.

№02/14/7067-16

	Հայաստանի Հանրապետության կառավարության որոշման նախագիծը համապատասխանում է ՀՀ օրենսդրության պահանջներին:
	Ընդունվել է ի գիտություն


